
    Հիմք ընդունելով Հայաստանի Հանրապետության  կառավարության  և Չինաստանի Ժողովրդական  Հանրապետության  կառավարության  2012 թվականի դեկտեմբերի 28-ի և 2013 թվականի սեպտեմբերի 10-ի «Տեխնիկատնտեսական համագործակցության  մասին» կնքված  համաձայնագրերը՝ Երևանում չինարենի խորացված ուսուցմամբ դպրոցի շինարարության աշխատանքներն իրականացնելու նպատակով՝ Հայաստանի Հանրապետության կառավարությունը որոշում է.  

1. Սահմանել, որ չինարենի խորացված ուսուցմամբ դպրոցի կառուցման համար Հայաստանի Հանրապետությունը չինական կողմին է տրամադրում Հայաստանի Հանրապետության կառավարությանն առընթեր պետական գույքի կառավարման վարչության տնօրինության  «Երևանի Հ.Գյուլիքեխվյանի անվան N103 ավագ դպրոց» պետական ոչ առևտրային կազմակերպությանն  անհատույց օգտագործման իրավունքով ամրացված Երևան քաղաքի Զ.Սարկավագի 14 հասցեում գտնվող ուսումնական և օժանդակ շենք, շինություններով ծանրաբեռնված և դրանք սպասարկող 1,45028 հա հողամասը/այսուհետ՝տարածք/՝ նախապես իրականացնելով շինարարության համար անհրաժեշտ աշխատանքների կազմակերպման միջոցառումները, մասնավորապես՝ դպրոցի շինարարության համար տարածք և ժամանակավոր շինհրապարակ տրամադրելու, հատկացված տարածքի վրա գոյություն ունեցող շենքերի և կառույցների քանդման, շինհրապարակը էլեկտրաէներգիայով, ջրով ապահովելու, կապի և էլեկտրահաղորդման գծեր անցկացնելու,  ծառահատման և այլ միջոցառումներ:   
2. Հայաստանի Հանրապետության արտաքին գործերի նախարարին՝ սույն որոշումն ուժի մեջ մտնելուց հետո, եռամսյա ժամկետում, Հայաստանի Հանրապետության կառավարությանն առընթեր ոստիկանության պետի հետ համատեղ,  սահմանված կարգով ապահովել չինացի մասնագետների մուտքի արտոնագրերի, կացության և աշխատանքի թույլտվության տրամադրման համար  անհրաժեշտ փաստաթղթերի ձևակերպումը Հայաստանի Հանրապետության օրենսդրությամբ սահմանված կարգով:

3. Հայաստանի Հանրապետության ֆինանսների նախարարին՝ սույն որոշումն ուժի մեջ մտնելուց հետո, երկամսյա ժամկետում, սահմանված կարգով, ներկայացնել առաջարկություն՝ չինարենի խորացված ուսուցմամբ դպրոցի շինարարության համար չինացի մասնագետների կողմից ներմուծվող անհրաժեշտ շինարարական տեխնիկայի, նյութերի, սարքավորումների, կահույքի, կենցաղային և այլ իրերի   ներմուծման համար գանձվող  մաքսատուրքերից և այլ հարկերից ու տուրքերից ազատելու վերաբերյալ, հիմք ընդունելով Հայաստանի Հանրապետության կառավարության  և Չինաստանի ժողովրդական Հանրապետության կառավարության  միջև 2012 թվականի դեկտեմբերի 28-ին ստորագրված «Տեխնիկատնտեսական համագործակցության մասին» համաձայնագրի 4-րդ հոդվածի դրույթները:

4. Հայաստանի Հանրապետության կրթության և գիտության նախարարին՝ սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության կառավարությանն առընթեր պետական գույքի կառավարման վարչության պետի և  Հայաստանի Հանրապետության քաղաքաշինության նախարարի հետ համատեղ, ներկայացնել առաջարկություն՝ շինարարության համար անհրաժեշտ շինարարական աշխատանքների կազմակերպման միջոցառումների վերաբերյալ, մասնավորապես՝ հատկացված տարածքի վրա գոյություն ունեցող շենքերի և կառույցների քանդման, շինհրապարակը էլեկտրաէներգիայով, ջրով ապահովելու, կապի և էլեկտրահաղորդման գծեր անցկացնելու,  ծառահատման և այլ միջոցառումների վերաբերյալ:    
      5.  Առաջարկել Երևանի քաղաքապետին՝ սույն որոշումն ուժի մեջ մտնելուց հետո՝
      ա/ Ուսուցման բնականոն գործունեությունն ապահովելու նպատակով, Հայաստանի Հանարապետության կրթության և գիտության նախարարի հետ համատեղ՝ երկամսյա ժամկետում իրականացնել Երևան քաղաքի Զ.Սարկավագի 14 հասցեում գտնվող «Երևանի Հ.Գյուլիքեխվյանի անվան N103 ավագ դպրոց» պետական ոչ առևտրային կազմակերպության ժամանակավոր տեղափոխումն «Երևանի Ս.Շահմուրադյանի  անվան N 85 հիմնական դպրոց» պետական ոչ առևտրային կազմակերպություն:
      բ/ Շահագրգիռ մարմինների հետ  համատեղ ապահովել նշված հասցում շինարարական աշխատանքների թույլտվությունների և այլ փաստաթղթերի տրամադրման գործընթացը և աջակցել աշխատանքների կատարմանը: 

       6. Հայաստանի Հանրապետության կրթության և գիտության նախարարին՝ Հայաստանի Հանրապետության քաղաքաշինության                նախարարի հետ համատեղ, ապահովել չինական կողմի հետ դպրոցի շինարարության   հետ կապված  նախագծերի քննարկման, հաստատման, շինարարության ավարտից հետո հանձնման – ընդունման աշխատանքների կատարումը: 

     7. Սահմանել, որ դպրոցի կառուցման ավարտից հետո անշարժ գույքը հանձնվում է Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը, իսկ շարժական գույքը Հայաստանի Հանրապետության կրթության և գիտության նախարարության տնօրինությանը՝ դրանք հետագայում չինարենի խորացված ուսուցմամբ դպրոցին անհատույց օգտագործման իրավունքով տրամադրելու նպատակով: 

    8.  Հայաստանի Հանրապետության կրթության  և գիտության նախարարին՝ դպրոցի կառուցման աշխատանքների ավարտից հետո, ապահովել չինարենի խորացված ուսուցմամբ դպրոցի բնականոն գործունեությունը: 
9. Թույլատրել Հայաստանի Հանրապետության արտաքին գործերի նախարարությանը չինական      կողմի հետ  ստորագրելու  փոխանակման նամակ՝ սույն որոշմամբ  նախատեսված  պարտավորությունները կատարելու  Հայաստանի Հանրապետության պատրաստակամության վերաբերյալ:

            10. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:    
ՏԵՂԵԿԱՆՔ – ՀԻՄՆԱՎՈՐՈՒՄ
Հայաստանի Հանրապետության կառավարության « Երևանում չինարենի խորացված ուսուցմամբ դպրոց կառուցելու մասին» որոշման նախագծի վերաբերյալ
Հայաստանի Հանրապետության կառավարության և Չինաստանի ժողովրդական Հանրապետության  կառավարության  միջև  2012 թվականի դեկտեմբերի 28-ին և 2013 թվականի սեպտեմբերի 10-ին ստորագրվել է «Տեխնիկատնտեսական համագործակցության  մասին» համաձայնագրերը, որում Չինաստանի ժողովրդական Հանրապետության  կառավարությունը  Հայաստանի Հանրապետության կառավարությանը տրամադրելու է  համապատասխանաբար 70 մլն.յուանի(մոտ 11 մլն.ԱՄՆ) և 100մլն.յուան(մոտ 16 մլն.ԱՄՆ) անհատույց օգնություն:

Նշված համաձայնագրերի  շրջանակներում պետք է իրականացվի Երևանում  չինարենի  խորացված ուսուցմամբ  դպրոցի  շինարարություն, որի  ստեղծման վերաբերյալ պայմանավորվածությունը ձեռք է բերվել Հայաստանի Հանրապետության և Չինաստանի ժողովրդական Հանրապետության  Նախագահների միջև  2010 թվականին կայացած հանդիպման ժամանակ: Դպրոցի շինարարության ծրագրերի իրականացման ուսումնասիրության արդյունքում երկողմանի համաձայնությամբ նախատեսվել է նշված դպրոցի շինարարությունն  իրականացնել Երևան քաղաքի Զ.Սարկավագի 14 հասցեում գտնվող «Երևանի Հ.Գյուլիքեխվյանի անվան N103 ավագ դպրոց» պետական ոչ առևտրային կազմակերպությանն օգտագործման իրավունքով հանձնված 1.45028հա հողամասը/այսուհետև` տարածք/: Հայաստանի Հանրապետության կառավարությունը պարտավորվել է իրականացնել նշված տարածքում գտնվող շենք շինությունների քանդման, տարածքի մաքրման և հարդարման աշխատանքների կատարումը, ինչպես նաև շինարարական տարածքում էլեկտրաէներգիայով, ջրով, կապի և էլեկտրահաղորդման գծերի անցկացման ապահովումը:

Համաձայնություն է  ձեռք բերվել նաև ազատելու չինացի մասնագետների կողմից ներմուծվող շինարարական տեխնիկայի, նյութերի, սարքավորումների, կահույքի և այլ անհրաժեշտ կենցաղային իրերի ներմուծման համար գանձվող մաքսատուրքերից և այլ հարկերից ու տուրքերից , ինչպես նաև տրամադրելու չինացի  մասնագետներին մուտքի և ելքի, կացության և աշխատանքի  իրավունքի փաստաթղթեր:
«Երևանի Հ.Գյուլիքեխվյանի անվան N103 ավագ դպրոց» պետական ոչ առևտրային կազմակերպության ուսումնական գործընթացը անխափան կազմակերպելու նպատակով առաջարկվում է մինչև շինարարական  աշխատանքների ավարտը ժամանակավորապես դասընթացներն  իրականացնել  «Երևանի Ս.Շահմուրադյանի  անվան N 85 հիմնական դպրոց» պետական ոչ առևտրային կազմակերպությունում:
Երևանում չինական խորացված ուսուցմամբ դպրոցի կառուցման աշխատանքներն  անխափան իրականացնելու նպատակով  անհարժեշտ է համագործակցել համապատասխան գերատեսչական մարմինների հետ: Այն սահմանված կարգով իրականացնելու նպատակով անհարժեշտություն է առաջացել քննարկման ներկայացնել ՀՀ կառավարության «Երևանում չինարենի խորացված ուսուցմամբ դպրոց կառուցելու մասին» որոշման նախագիծը:  
ՏԵՂԵԿԱՆՔ
Հայաստանի Հանրապետության կառավարության «Երևանում չինարենի խորացված ուսուցմամբ դպրոց կառուցելու մասին» որոշման նախագծի ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության կառավարության «Երևանում չինարենի խորացված ուսուցմամբ դպրոց կառուցելու մասին» որոշման նախագծի  ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՏԵՂԵԿԱՆՔ
Հայաստանի Հանրապետության կառավարության «Երևանում չինարենի խորացված ուսուցմամբ դպրոց կառուցելու մասին» որոշման նախագծի ընդունման  կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
       Հայաստանի Հանրապետության  կառավարության «Երևանում չինարենի խորացված ուսուցմամբ դպրոց կառուցելու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

